
				এই পাতাটির মুদ্রণ সংশোধন করা প্রয়োজন। 
কাধামে স্বামী বিবেকানন্দ
ছিলাম, এবং সেই স্মৃতি ও চকিত-দর্শন আজও স্পষ্ট আমার
চোখে ভাসিতেছে।
স্টেশন হইতে স্বামিজী কালীকৃষ্ণ ঠাকুরের বাগান বাড়ীতে
উঠিলেন এবং তথায় অবস্থান করিতে লাগিলেন। স্বামিজীর
সহিত কলিকাতা হইতে নিম্নলিখিত ব্যক্তিগণ আসিয়াছিলেন-
ওকাকুরা*, নির্ভয়ানন্দজী (কানাই), স্বামী বােধানন্দ (হরিপদ)
এবং গৌর ও নাদু (বালকদ্বয়)। শিবানন্দ স্বামী ও নিবনানন্দ
স্বামী তখন কাশীধামেই অবস্থান করিতেছিলেন। ইহারা
সকলেই একত্রিত হইয়া কালীকৃষ্ণ ঠাকুবের “সৌধাবাসে”
অবস্থিতি করিতে লাগিলেন।
একদিন স্বামিজী, নিরঞ্জনানন্দ স্বামী, শিবানন্দ স্বামী ও
ওকাকুরা প্রভৃতি সুখাসনে উপবিষ্ট আছেন; আমি ও চাকবাবু
তথা যাইয়া উপস্থিত হইলাম। সময় অপরাহ্, স্বামিজী
জনমণ্ডলীর সহিত নানারকম কথাবার্তা কহিতেছিলেন। মাঝে
মাঝে ওকাকুরার সহিত ইংরাজীতে কথাবার্তা হইতেছিল,
বিষয়টা বােধ হয় ভারত-ভ্রমণের। আমি সাষ্টাঙ্গে স্বামিজীকে
প্রণিপাত করিলাম। যদিও ঘরে কয়েকটি সুখাসন ছিল,
তথাপি স্বামিজীর সম্মুখে উচ্চাসনে উপবেশন করা অবিধেয়
অল্রখুভাে-অক্রুর যেমন মথুরা হইতে কৃষ্ণকে লইতে
আসিয়াছিলেন সেইরূপ ওকাকুরা মহাশয়ও জাপান হইতে স্বামিজীকে
লইতে আসিয়াছেন, সেই কারণেই আমরা তাহাকে অক্রুরখুড়ো বলিয়া
থাকি।

